
Y Bwrdd Rheoli 

Management Board

Cofnodion 14 Mai 2009, 9.30–11.30

Ystafell Gynadledda 4B

Yn bresennol:
Claire Clancy (Prif Weithredwr a Chlerc) (Cadeirydd)




Dianne Bevan (Prif Swyddog Gweithredu)




Keith Bush (Cyfarwyddwr y Gwasanaethau Cyfreithiol)




Adrian Crompton (Cyfarwyddwr Busnes y Cynulliad)




Non Gwilym (Pennaeth Cyfathrebu Allanol)




Sulafa Halstead (Pennaeth Pwyllgorau’r Cynulliad)




Steve O’Donoghue (Pennaeth Adnoddau’r Cynulliad)




Mair Parry-Jones (Pennaeth TRS)




Kathryn Potter (Pennaeth Gwasanaeth Ymchwil yr Aelodau)




Connie Robertson (Pennaeth yr Ystadau a TGCh)




Craig Stephenson (Pennaeth yr Uned Gorfforaethol)




Sian Wilkins (Pennaeth Gwasanaeth y Siambr a  

                                   Deddfwriaeth)




Cathryn Newman (Ysgrifenyddiaeth)

Yn bresennol:
Mike Snook (Pennaeth Adnoddau Dynol) – ar gyfer Papur 1



Rebecca Hardwicke (Adnoddau Dynol) – ar gyfer Papur 1



Brian Davidge (Pennaeth TGCh) – ar gyfer Papurau 3 ac 8




Karl Straw (Cynghorydd Allanol) – ar gyfer Papurau 3 ac 8

Agorodd Claire Clancy y cyfarfod drwy gofnodi tristwch y Bwrdd Rheoli o glywed am farwolaeth annisgwyl Kathryn Jenkins, Gwasanaeth y Pwyllgorau.  Yr oedd yn eithriadol o drist colli person mor annwyl, ffrind i nifer o bobl yma a oedd â chymaint o brofiad ac ymroddiad i Gynulliad Cenedlaethol Cymru.  Gwelwyd ei heisiau’n arbennig yn y digwyddiad i nodi dengmlwyddiant y Cynulliad yn gynharach yr wythnos honno.  Cafodd y gwerthfawrogiad o’r hyn yr oedd Kathryn wedi ei wneud dros y Cynulliad, a thristwch ei marw mor annhymig, eu cofnodi’n ffurfiol gan y Bwrdd Rheoli.
1.  Cyflwyniadau ac ymddiheuriadau
Ni chafwyd dim ymddiheuriadau.  Nodwyd mai Sian Wilkins fyddai’n cymryd y nodiadau ar gyfer y pwyntiau allweddol a godid yn ystod y cyfarfod, fel y gellid eu cyfleu i’r staff.
2.  Datganiadau o fuddiant
Ni chafwyd dim datganiadau o fuddiant.

3.  Cofnodion y cyfarfod a gynhaliwyd ar 26 Mawrth 2009
Cytunwyd bod y cofnodion yn gywir.  Nid oedd dim materion yn codi.
Materion trawsbynciol
4.  Polisi Recriwtio (Papur 1)

Cyflwynodd Dianne Bevan y papur, a’i brif amcanion oedd:
· ystyried newid ym Mholisi Recriwtio’r Cynulliad er mwyn i recriwtio mewnol ac allanol ar yr un pryd fod yn norm;

· ystyried arolwg o arferion recriwtio, er mwyn gwella profiad yr ymgeisydd a’r cwsmer, gan ddenu a phenodi’r ymgeiswyr gorau.

Ystyriodd y Bwrdd y cynigion, ac o gofio’r cyfyngiadau cyllideb a’r tebygolrwydd y byddai llai o recriwtio yn y dyfodol, cytunwyd y dylid cael pwyslais gwahanol yn y papur gyda mwy o hyblygrwydd mewn cynigion er mwyn sicrhau gweithdrefn bragmataidd ar gyfer recriwtio yn y dyfodol.  Ymhlith yr ystyriaethau i’w cadw mewn cof cyn dechrau recriwtio ar gyfer swydd wag fyddai: a oedd angen llenwi swydd ar y pwynt hwnnw ac a oedd dewisiadau eraill, e.e. ail-lunio, symud ar draws neu’r rhagolygon ar gyfer datblygiad staff.  Pan fyddai’r dewisiadau hyn wedi eu harchwilio, byddai rhagdybiaeth o hysbysebu swyddi gwag yn fewnol ac yn allanol ar yr un pryd.
Cytunwyd y dylai ein gweithdrefnau recriwtio gael eu hadolygu a’u gwella i fod cystal ag y gallent fod.  Byddai’r polisi recriwtio’n cyd-fynd yn agosach â’r egwyddorion yn y strategaeth tâl a gwobrwyo, fel y byddai datblygiad staff yn cael ei ystyried yn llawn.
Cytunwyd y byddai Mike Snook a Rebecca Hardwicke yn ail-ddrafftio’r papur, gan gymryd i ystyriaeth y sylwadau hyn.
5.  Rheoli Risg (Papur 2)
Nodwyd y papur ar Reoli Risg.  Cytunwyd y byddai’r risgiau sy’n gysylltiedig ag un o bob un o’r pum nod yn cael eu hystyried mewn cyfarfodydd yn y dyfodol.  Gofynnwyd i’r Bwrdd Rheoli ystyried y fformat diwygiedig ar gyfer  pob un o’r risgiau strategol ac i roi sylwadau am unrhyw fylchau, rheoliadau pellach neu leddfu angenrheidiol, a’u cyflwyno’n uniongyrchol i Kathryn Hughes.
Camau i’w Cymryd: Aelodau’r Bwrdd Rheoli i ddarparu sylwadau.

6.  Y Bwrdd Newid Busnes (Papur 3)
Cyflwynodd Karl Straw y papur, a oedd yn anelu at sefydlu’r cylch gwaith ar gyfer Rhaglen Newid y Cynulliad a rhoi gwybod am y cynnydd a wnaed hyd yn hyn.  Yn dilyn argymhelliad yn y prosiect i-Change, byddai rhaglen newid busnes yn cael ei sefydlu ac yr oedd hynny wedi cael cefnogaeth lawn gan Gomisiwn y Cynulliad.  Byddai’n darparu arfer da wrth reoli rhaglenni, ac yr oedd y ddogfennaeth yn cael ei datblygu ar hyn o bryd.  Byddai hefyd Fwrdd Newid a fyddai’n cwrdd am y tro cyntaf ar 16 Gorffennaf.  Aelodaeth y Bwrdd fyddai’r Bwrdd Rheoli ynghyd â rheolwr rhaglen.  Cynigiwyd rhaglen o ddwy flynedd, i ymgorffori holl arferion da rheoli rhaglenni yn y sefydliad.
Byddai’r Bwrdd Newid yn penderfynu pa brosiectau a ddylai fynd yn eu blaenau, yn ddibynnol ar flaenoriaethau, gan gynnwys ar gyfer ariannu.  Cytunwyd y dylai unrhyw beth y gellid ei ddiffinio’n brosiect, neu unrhyw beth a oedd yn newid y ffordd yr oeddem yn gweithio, ar y cychwyn gael ei ystyried gan y Bwrdd Newid.  Byddai Uwch Swyddogion Cyfrifol yn cael eu henwebu ar gyfer pob rhaglen/prosiect ynghyd â rheolwyr prosiect.  Byddai hyfforddiant yn cael ei ddarparu, ac yr oedd Dianne Bevan wedi gofyn am enwebiadau gan bob maes cyfrifoldeb.
Papurau Drafft Comisiwn y Cynulliad
7.  Strategaeth Cyllideb 2010-11 (Papur 4)
Cyflwynwyd papur Strategaeth y Gyllideb gan Steve O’Donoghue.  Mae’r papur yn anelu at gael cyfarwyddyd clir a chefnogaeth gan Gomisiwn y Cynulliad ar raddfa’r newidiadau y byddai’r barod i’w hystyried ar gyfer cyllideb 2010-11.  Ar ôl trafodaeth, cytunwyd y byddai Steve a Dianne yn ailddrafftio’r papur i ddileu cyfeiriad at nodau’r Cynulliad, gan gynnwys cyfeiriad at gyfarfod y Comisiwn a’r Pwyllgor Busnes ar y cyd, ac i gysylltu’r paragraff ar y goblygiadau ariannol yn y prif bapur er mwyn tynnu sylw at y galwadau ychwanegol am adnoddau.
8.  Adroddiad Blynyddol y Pwyllgor Llywodraethu Corfforaethol (Papur 5)
Byddai’r papur hwn yn cynorthwyo gwaith y Pwyllgor Llywodraethu Corfforaethol yn ystod y flwyddyn ariannol 2008-09.  Cafodd y papur ei glirio gan y Bwrdd, a chyn gynted ag y byddai’r Comisiwn wedi rhoi ei gytundeb, byddai’r papur yn cael ei ddarparu i staff drwy gyfrwng y Rhyngrwyd, a byddai’n rhan o’r pecyn sy’n cael ei gyflwyno i’r Pwyllgor Cyllid pan fyddai’n ystyried cyllideb ddrafft Comisiwn y Cynulliad.
Camau i’w Cymryd: Yr Ysgrifenyddiaeth i sicrhau bod adroddiad blynyddol y Pwyllgor Llywodraethu Corfforaethol ar gael i staff a’i fod yn cael ei gynnwys ym mhecyn gwybodaeth y Pwyllgor Cyllid.

9.  Paratoi ar gyfer y Pedwerydd Cynulliad (Papur 6)

Cyflwynodd Dianne Bevan y papur drafft a oedd yn cynghori’r Comisiwn am oblygiadau diddymu’r Cynulliad yn yr etholiad nesaf, y weithdrefn ar gyfer paratoadau at gyfnod etholiadau Mai 2011 a’r Pedwerydd Cynulliad.  Yr oedd grŵp prosiect y Pedwerydd Cynulliad wedi ei sefydlu, a byddai’n cwrdd am y tro cyntaf yn ystod yr wythnos ddilynol i osod cwmpas ei waith.  Gwnaed rhai awgrymiadau ynglŷn â chyflwyniad, a chytunwyd y dylai’r adran Cysylltiadau Allanol gysylltu â’r Comisiwn Etholiadol i rannu gwybodaeth, yn enwedig yn sgil y newidiadau yng Nghymru ers etholiad diwethaf y Cynulliad.
Camau i’w Cymryd: Dianne Bevan i ystyried y gwelliannau a awgrymwyd.

10.  Deddfwriaeth Cymru Ar-Lein (Papur 7)
Cyflwynwodd Keith Bush y papur, a oedd yn rhoi gwybod i’r Comisiwn am y cynnydd yr oedd Deddfwriaeth Cymru Ar-Lein yn ei wneud  tuag at y targedau a oedd wedi eu gosod gan y Comisiwn.  Cafodd y papur ei gytuno.

11.  Rhwydweithiau Unedig (Papur 8)
Cyflwynodd Karl Straw y papur drafft, a oedd yn cynnig dwyn ynghyd ddarpariaeth y rhwydwaith TGCh ar gyfer Aelodau Cynulliad a staff y Cynulliad, yn dilyn cynigion sydd wedi eu gosod allan yn y rhaglen i-Change.  Nodwyd y byddai’n tarfu ryw ychydig ar staff, ac felly byddai’r gwaith yn cael ei wneud yn ystod cyfnod o doriad.  Cytunwyd y dylid cynnwys y pwynt hwn yn y papur, ynghyd â chanolbwyntio cliriach ar y buddiannau a’r arbedion y gellid eu sicrhau, i roi i Gomisiynwyr sail gadarn iddynt allu gwneud penderfyniadau.
Camau i’w Cymryd: Karl Straw i ddiwygio’r papur.
12.  Rhaglen Dreigl (Papur 9)

Nodwyd y rhaglen dreigl ar gyfer eitemau agenda Comisiwn y Cynulliad.  Byddai dyddiadau cyfarfodydd o fis Medi ymlaen yn cael eu trefnu’n fuan a’u hamserlennu i gyd-fynd â phwyllgorau’r Cynulliad a busnes arall.
Materion Perfformiad sydd â Blaenoriaeth
13.  Y Dashfwrdd Perfformiad Allweddol (Papur 10)

Trafododd y Bwrdd y dashfwrdd, a nodwyd manylion y cerrig milltir a gyrhaeddwyd, y symudiadau a’r esboniadau fel yr amlinellir yn yr atodiad briffio. 

14. Adroddiad Rheolaeth Ariannol: Alldro Interim (Papur 11)

Nodwyd yr adroddiad cyllid.
15.  Adroddiad Amlygu AD (Papur 12)

Nodwyd yr adroddiad amlygu.
Cloi’r cyfarfod
16.  Unrhyw Fusnes Arall
Dim.

17.  Rhannu gwybodaeth gyda staff

Byddai’r materion dilynol yn cael eu cyfleu ar unwaith i staff drwy gyfrwng y dudalen newyddion:

· Strategaeth Cyllideb 2010-11;
· Adroddiad Blynyddol y Pwyllgor Llywodraethu Corfforaethol;
· Paratoi ar gyfer y Pedwerydd Cynulliad;
· Rhwydweithiau Unedig;
· Deddfwriaeth Cymru Ar-Lein.

Camau i’w Cymryd: Sian Wilkins.

18.  Agenda ar gyfer y cyfarfod nesaf
· Sulafa Halstead fyddai’r cofnodwr cyfathrebu.

· Non Gwilym a Connie Robertson i ystyried yr eitemau i’w cynnwys ar yr agenda.
Yr Ysgrifenyddiaeth
Mai 2009

